
1. «Даму» кәсіпкерлікті дамыту қоры» АҚ-ның тең мүмкіндіктер, инклюзивтілік және әртүрлілік саласындағы саясаты (бұдан әрі - Саясат) теңдік және адам құқықтарын қорғау саласындағы халықаралық стандарттарға, оның ішінде Қазақстан Республикасының Конституциясында белгіленген қағидаттарға және осы саладағы басқа да жалпыға бірдей танылған құжаттарға сәйкес қызметкерлерге қатысты теңдікті, кемсітпеушілікті, жеке тұлғаны құрметтеуді және әділеттілікті қамтамасыз ететін қағидаттарға Қордың ұстанымын нығайту мақсатында әзірленді.
2. Саясат ерікті түрде қабылданған құжат және Қор өзара іс-қимыл жасайтын жұмыскерлер мен өзге де мүдделі тұлғалар арасында «Даму» кәсіпкерлікті дамыту қоры» АҚ-да (бұдан әрі - Қор) еркін таратылады.
3. Қор жұмыскерлердің, клиенттердің, контрагенттердің және өзге де мүдделі тараптардың өз қызметі барысында тең мүмкіндіктер, инклюзивтілік және әртүрлілік қағидаттарын сақтауын құптайды.
4. Осы Саясатта келесі терминдер пайдаланылады:
1) кемсітушілік - нәсіліне, түсіне, жынысына, дініне, саяси көзқарасына, шетелдік болуына немесе әлеуметтік шығу тегіне байланысты еңбек және қызмет саласындағы мүмкiндiктер теңдiгiнiң немесе айналымның жойылуына немесе бұзылуына әкеп соғатын кез келген айырма, жол бермеу немесе артықшылық
2) инклюзивтілік - айырмашылықтары мен әлеуметтік бірегейлігіне қарамастан, барлық қызметкерлерді тарту, қабылдау және бағалы деп тану процесі, сондай-ақ жұмыскерлерге Қордың жетістіктеріне қол жеткізуге қатысу үшін тең мүмкіндіктер берілетін жағдайлар жасау.
3) әртүрлілік – мәдени және әлеуметтік жағынан әртүрлі топтар мен жеке тұлғаларды қабылдауға, сондай-ақ олардың нақты дағдыларын, құзыреттерін, даму перспективаларын және басқа да сипаттамаларын барабар және бейтарап бағалауға бағытталған жұмыс ортасының ерекшелігі;
4) жұмыскер – Қормен еңбек қатынастарында болатын және еңбек шарты бойынша жұмысты тікелей орындайтын тұлға;
5) теңдік – жұмыскер арасындағы айырмашылықтарды тудыратын белгілер мен факторларды, жұмыскерлердің қабілеттерін және басқа да бірегей қасиеттерін құрметтеуді көрсету және соның нәтижесінде қызметкерлерге тең мүмкіндіктер беру;
6) тең мүмкіндіктер – барлық жқмыскерлерге бірдей қатынас жасалатын және кемсітушілік факторлар әсер етпейтін тәсіл.

5. Жұмыс орнындағы тең мүмкіндіктерге, инклюзивтілікке және әртүрлілікке өзінің бейілділігінде Қор Қазақстан Республикасының заңнамасында және Қазақстан Республикасы қатысушысы болып табылатын халықаралық шарттарда жазылған қағидаттарды басшылыққа алады, сондай-ақ ерлер мен әйелдерді тең құндылық еңбегі үшін тең сыйақы беру туралы конвенцияда (100-конвенция), Еңбек және кәсіптер саласындағы кемсітушілік туралы 1958 жылғы конвенцияда (111-конвенция), Мүгедектердің құқықтары туралы конвенцияда жазылған қағидаттарды басшылыққа алады.
6. Қызметкерлер үшін тең мүмкіндіктерді, инклюзивтілікті және әртүрлілікті қамтамасыз ету Қордың ұзақ мерзімді бәсекеге қабілеттілігінің маңызды факторы және таланттарды тартуға және сақтауға жәрдемдеседі, сапалы корпоративтік шешімдер қабылдауға және бәсекеге қабілетті даму стратегиясын құруға ықпал етеді
7. Қор Қазақстан Республикасы заңнамасының талаптарына сәйкес қызметкерлерге әлеуметтік кепілдіктер береді.
8. Қор қызметкерлер арасындағы өзара сыйластыққа, әлеуметтік теріс пікірлер мен мәдени кедергілердің болмауына негізделген корпоративтік мәдениетті қалыптастырады.
9. Қор әрбір қызметкер құрметтелетінін, қабылданғанын және тыңдалатынын сезінетін, сондай-ақ еңбек міндеттерін орындау үшін қажетті өкілеттік пен құқықтарға ие болатын лайықты, қауіпсіз және жайлы жұмыс ортасын қамтамасыз етеді.
10. Қор еңбек қатынастарындағы ашықтықты қолдайды және барлық қызметкерлерге кәсіби өсу үшін қолдау көрсету және жағдай жасау арқылы мансаптарын дамытуға және құруға көмектеседі.
11. Қор қызметкерлерге еңбекақы төлеудің бәсекеге қабілетті және лайықты деңгейін сақтауға ұмтылады: Қордың барлық қызметкерлеріне сыйақы мөлшері тек еңбек міндеттерін орындау тиімділігіне байланысты объективті факторлар негізінде қалыптасады.
12. Қор қызметкерлердің іске асырылуы Қор қызметінің ұзақ мерзімді тұрақтылығын дамыту және жақсарту үшін маңызды болуы мүмкін кез келген бастамалары мен идеяларын көтермелейді.
13. Қор мүгедектікке байланысты еңбек міндеттерін орындауға қабілетсіз болған қызметкерлерді, оның ішінде қайта даярлау, арнайы құрал-жабдықтармен қамтамасыз ету немесе жұмыс уақытын қысқарту арқылы жұмыспен қамтуды қамтамасыз ету үшін негізді шаралар қабылдайды.
14. Қор әйелдерді қызметтің түрлі аспектілеріне және басқару процестеріне тартуға ұмтылады.
15. Қор әртүрлі командаларды қалыптастыруға және жергілікті халық қатарынан персоналды басым жалдауды, сондай-ақ персоналды мақсатты жалдауды қоса алғанда, әртүрлілікті дамыту жөніндегі бастамаларды ілгерілетуге ұмтылысын білдіреді.

16. Қор еңбек саласында Қазақстан Республикасының Конституциясына сәйкес қызметкердің іскерлік қасиеттеріне байланысты емес шығу тегі, әлеуметтік, лауазымдық және мүліктік жағдайы, жынысы, нәсілі, тілі, жасы немесе дене кемшіліктері, ұлтына, дінге көзқарасы және (немесе) өзге де жеке ерекшелік сипаттамалары бойынша кемсітушілік көріністеріне жол бермейді.
17. Қор жұмысқа іріктеу мен қабылдауды, мансаптық ілгерілеуді, оқытуды, біліктілігін арттыруды, жұмыстағы мінез-құлықты, тәртіптік жауапкершілікке тартуды, еңбек қатынастарын тоқтатуды қоса алғанда, Қордың еңбек қызметінің барлық аспектілерінде барлық қызметкерлерге тең қатынасқа кепілдік береді.
18. Қор тең еңбекке ақы төлеуде гендерлік теңдікті қамтамасыз етеді.
19. Қор әртүрлі кәсіби дағдыларды, тәжірибе мен сараптамаларды барабар ұсыну арқылы басқарудың және жоспарлаудың жоғары сапасын қамтамасыз ету үшін кандидаттардың біліктілігі мен кәсіби тәжірибесін негізге ала отырып, басшы лауазымдарға тағайындау үшін кандидатураларды ұсынады.
20. Қор адамның қадір-қасиетін бұзуға, оның ішінде қысым көрсетудің, қорлаудың және қудалаудың кез келген түріне жол бермейді. Жұмыс орнындағы зорлық-зомбылықтың барлық түрлеріне, соның ішінде физикалық және психологиялық зорлық-зомбылыққа тыйым салынады.
21. Қор тең мүмкіндіктер қағидатын жүзеге асыруда жеке, достық, отбасылық және туыстық қарым-қатынастарға қандай да бір патронаждық немесе араласу әрекеттерін қабылдамайды.
22. Қор әрбір қызметкерге тұрақты кері байланыс алу және беру құқығын қамтамасыз етуге ұмтылады.
23. Қор кедергісіз орта құруға және кеңселерінің қолжетімділігін қамтамасыз етуге баса назар аудара отырып, мүмкіндігі шектеулі қызметкерлердің қажеттіліктерін құрметтейді.
24. Қор алуан түрлілік пен инклюзивтілікті бәсекелестік артықшылық ретінде позициялай отырып, мәдени және әлеуметтік тұрғыдан жан-жақты ұжым құруға бағытталған
25. Қор жеке құндылықтар мен дүниетанымның алуан түрлілігін құрметтейді және қызметкерлердің өз көзқарастары мен пікірлерін ашық білдіруіне кедергі жасамайды.
26. Қор Қазақстан Республикасының еңбек заңнамасын сақтайды: Қордағы еңбек жағдайлары Қазақстан Республикасының еңбек қауіпсіздігін және еңбекті қорғауды қамтамасыз ету, денсаулық сақтауды жақсарту саласындағы заңнамасының талаптарына, сондай-ақ тиісті ішкі құжаттар мен рәсімдердің талаптарына сәйкес келеді.
27. Қор қызметкерлерді, серіктестерді және басқа да мүдделі тараптарды қолдау үшін жұмыс күшінің әртүрлілігіне, тең мүмкіндіктерге және кемсітушілікке жол бермейтін тәлімгерлік бағдарламаларын әзірлеуге ұмтылады.
28. Қор олардың іскерлік қасиеттеріне байланысты емес гендерлік және басқа да жалақыдағы кемшіліктерді анықтау мақсатында барлық лауазымдардағы қызметкерлердің еңбекақысы мен сыйақы деңгейіне тұрақты талдау жүргізеді, сондай-ақ оларды жою бойынша бастамаларды қалыптастыруға ұмтылады.
29. Қор барлық деңгейлерде, соның ішінде Директорлар кеңесінде, Басқармада инклюзивті мінез-құлық, бейтараптық және мәдени түсіністік үлгісін әзірлеу үшін әртүрлілікті арттыруға ұмтылады.
30. Қор қызметкерлер мен Қор басшылығы үшін персоналдың әртүрлілігі мәселелері бойынша оқыту тренингтерін әзірлеуге ұмтылады.

31. Қор өз қызметінің Саясат қағидаттарына сәйкестігіне тұрақты ішкі мониторингті жүзеге асырады, сондай-ақ осы Саясаттың өзектілігін қамтамасыз ету үшін тең мүмкіндіктер, инклюзивтілік және алуан түрлілік саласындағы Қазақстан Республикасы заңнамасының және стандарттардың өзгерістеріне мониторинг жүргізеді.
32. Қор барлық мүдделі тараптардың осы Саясаттың қағидаттары туралы хабардар болуын қамтамасыз етеді, сондай-ақ қызметкерлерді осы Саясаттың қолданылуына және оның әртүрлілік пен инклюзивтілікке көзқарасын реттейтін процедураларға қатысты тұрақты оқытуды қамтамасыз етуге тырысады.
33. Қор қызметкерлерге Саясаттың ықтимал бұзушылықтары туралы еркін хабарлау мүмкіндігін береді және шағымдардың құпиялылығына кепілдік береді.
34. Саясатты бұзушылықтар туралы ақпараттандыру Қордың ішкі нормативтік құжаттарына («Даму» кәсіпкерлікті дамыту қоры» АҚ іскерлік этика кодексі, «Даму» кәсіпкерлікті дамыту қоры» АҚ-да корпоративтік ақпараттандыру саясаты) не төменде санамаланған тәсілдердің біріне сәйкес жүргізіледі:
	- электрондық пошаға:;
	-сенім телефонына: +7(727) 244 82 71;
	-пошталық мекенжайы бойынша: AO5C9Y3, Қазақстан Республикасы, Алматы қаласы, Гоголь көшесі, 111;
	-хабарламаның құпиялылығы мен анонимділігін қамтамасыз ететін сенім телефонының кез келген арнасы арқылы Қордың сыбайлас жемқорлыққа қарсы қызметіне хабарлау








35. Осы Саясаттың бұзылуы туралы барлық шағымдар шағымдарды қараудың ішкі рәсімдеріне сәйкес дереу қабылдануы және объективті түрде қаралуы тиіс.
36. Қор жалған ақпарат қасақана немесе пайдакүнемдік мақсатта хабарланбаған жағдайда, Саясаттың ықтимал бұзылуы туралы хабарлаған қызметкерлерге қарсы жауап шаралары мен тәртіптік жазалардың болмауына кепілдік береді.
37. Тәуекелдер немесе бұзушылықтар орын алған жағдайда, Қор жағымсыз салдарды жою бойынша іс-шаралар жоспарын жылдам әзірлейді, сондай-ақ тең мүмкіндіктерді, қамтуды және әртүрлілікті қамтамасыз ету үшін тәжірибені жетілдіру бойынша шараларды жүзеге асырады.

38. Барлық деңгейдегі басшылар этикалық тұрғыдан негізделген шешімдер қабылдайды және өздерінің басқару тәжірибесінде қызметкерлердің жеке қадір-қасиеті мен заңды мүдделеріне нұқсан келтіруі мүмкін әрекеттерге жол бермейді.
39. Құрылымдық бөлімшелердің және өңірлік филиалдардың басшылары тиісті бөлімшелер қызметкерлерінің Саясат қағидаттарын сақтауын қамтамасыз етеді.

40. Қордың әрбір қызметкері, оның ішінде лауазымды тұлғалар тең мүмкіндіктер мәдениетін сақтамағаны үшін, әртүрлілік және инклюзивті ортаны құру үшін жауапты. Қор әрбір қызметкерден өз әріптестеріне құрметпен қарауды және қысым мен қудалаудың кез келген түріне қарсы тұруды күтеді.
41. Осы Саясатта көзделген қағидаттарды бұзғаны үшін Қордың кез келген қызметкеріне лауазымына қарамастан Қазақстан Республикасының Еңбек кодексінде белгіленген тәртіппен тиісті тәртіптік жаза түрлері қолданылуы мүмкін.

42. Осы Қор саясаты жалпы жұртшылық үшін ашық және Қордың ресми интернет-ресурсында орналастырылған.
43. Осы Саясат бекітілген күннен бастап күшіне енеді.
44. Қор өз қызметінде осы Саясаттың ережелерін үнемі сақтауға ұмтылады.
45. Қор Қазақстан Республикасының заңнамасындағы өзгерістерді және халықаралық және ұлттық тәжірибеде тең мүмкіндіктер, қосу және әртүрлілік саласындағы жаңа стандарттардың пайда болуын ескере отырып, осы Саясатты жетілдіреді және жаңартады.

Хатшы қол қойды
14.11.2024 18:48 Жания Кадирбековна Юсупова

